ՏԵՂԵԿԱՆՔ-ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ  
1. Ընթացիկ իրավիճակը և իրավական ակտի ընդունման անհրաժեշտությունը
Նախագծի ընդունումը պայմանավորված է Արարատյան դաշտի ջրային ռեսուրսների քանակի կտրուկ նվազման խնդրի կարգավորման անհրաժեշտությամբ։
Արարատյան դաշտի ջրային ռեսուրսները պատմականորեն հիմնականում օգտագործվում էին խմելու և ոռոգման նպատակներով: 2006թ.-ից սկսած այնտեղ սկսեցին գործել մեծ քանակությամբ ձկնաբուծարաններ: Բավականին կարճ ժամանակահատվածում ձկնաբուծությունը դառնում է Արարատյան դաշտի ամենառեսուրսատար ջրօգտագործումը:  
2013թ.-ին ձկնաբուծարանների կողմից օգտագործվող ջրի քանակը գերազանցեց կայունության շեմը /տարեկան կտրվածքով սպառվում էր մոտ 1,6 անգամ ավել ջուր, քան հասցնում էր ձևավորվել/, ինչն էլ պատճառ հանդիսացավ արտեզյան ստորերկրյա ջրերի ճնշման կտրուկ անկմանը: Դա բերեց ստորերկրյա ջրերի քանակի կտրուկ նվազմանն ու հյուծմանը՝ որպես հետևանք կտրուկ նվազեցնելով հորերի ջրատվությունը, իսկ որոշ աղբյուրների ընդհանրապես ցամաքեցմանը:
Ստեղծված իրավիճակը կարգավորելու նպատակով, անհրաժեշտություն է առաջացել կրճատել, կանոնակարգել և նորմավորել Արարատյան դաշտի ջրային ռեսուրսների օգտագործումը, որի համար նախատեսվում է իրականացնել խորքային հորերի լուծարման և կոնսերվացման աշխատանքներ։
Շրջակա միջավայրի նախարարի 2020 թվականի հունիսի 9-ի N171-Ա հրամանով ստեղծված միջգերատեսչական աշխատանքային խումբը 2021 թվականի մայիսի 31-ից մինչև հուլիսի 28-ը և օգոստոսի 31-ից մինչև հոկտեմբերի 6-ը ներառյալ իրականացրել է Արարատյան դաշտի ստորերկրյա ջրային ռեսուրսների փաստացի վիճակի, ինչպես նաև ջրօգտագործման թույլտվություններով տրված պայմանների կատարման ուսումնասիրություն։ Ուսումնասիրվել է Արարատի մարզի 65 և Արմավիրի մարզի 81 համայնքներում առկա 1873 խորքային հորեր, որից 780-ը Արարատի, իսկ 1093-ը Արմավիրի մարզերում, ինրի արդյունքում գույքագրվել է լուծարման կամ կոնսերվացման ենթակա 44 հոր, որից 2022 թվականին իրականացված լրացուցիչ ուսումնասիրությունների արդյունքում, ինչպես նաև համայնքների հետ համատեղ իրականացված աշխատանքների շնորհիվ առաջնահերթ կոնսերվացվող կամ լուծարվող խորքային հորերի քանակը հստակեցվել է՝ կազմելով 29 խորքային հոր, ինչպես նաև ելնելով խնայվող ջրաքանակի ծավալներից։
Խորքային հորերի լուծարման և կոնսերվացման համար պահանջվող միջոցների համաշվարկը վերջին անգամ կատարվել էր 2013 թվականին, ուստի հաշվի առնելով 2013 թվականից ի վեր պահանջվող շինանյութի ու ծառայությունների գների փոփոխությունները՝ շրջակա միջավայրի նախարարության կողմից 2022 թվականին հայտարարվել է «Արարատյան դաշտավայրի խորքային հորերի լուծարման և կոնսերվացման եղանակների ու պահանջվող միջոցների հաշվարկի վերանայման ծառայությունների» ձեռքբերման մրցույթ։ Արդյունքում հաղթող ճանաչված «Հայջրնախագիծ Ինստիտուտ» ՓԲԸ-ի կողմից կազմվել և շրջակա միջավայրի նախարարությանն է տրամադրվել խորքային հորերի լուծարման և կոնսերվացման աշխատանքների նոր վերանայված նախագծանախահաշվային փաստաթղթեր։ 
ՀՀ Արարատի և Արմավիրի մարզերում խորքային հորերի լուծարման կամ կոնսերվացման աշխատանքների տեխնիկական հսկողության ծառայությունների ձեռքբերման նպատակով հայտարարված ՇՄՆ-ԳՀ-ԾՁԲ-23/07 ծածկագրով մրցույթի արդյունքներով 2022 թվականի դեկտեմբերի 1-ին կնքվել է պայմանագիր «Արման-Թաման» ՍՊԸ-ի հետ, ինչի գինը կազմում է 1 100 000 (մեկ միլիոն հարյուր հազար) ՀՀ դրամ, իսկ խորքային հորերի լուծարման կամ կոնսերվացման աշխատանքների նպատակով հայտարարված մրցույթի արդյունքներով 2022 թվականի դեկտեմբերի 19-ին կնքվել է պայմանագիր «Եդեմ գրուպ» ՍՊԸ-ի հետ` ՇՄՆ-ԳՀ-ԱՇՁԲ-23/08 ծածկագրով։ Պայմանագրի ընդհանուր գինը կազմում է 67 828 000 (վաթսունյոթ միլիոն ութ հարյուր քսանութ հազար) ՀՀ դրամ։ 


 
2․	Առաջարկվող կարգավորման բնույթը
Ելնելով վերոգրյալից՝ առաջարկվում է ՀՀ 2023 թվականի պետական բյուջեով նախատեսված Կառավարության պահուստային ֆոնդից շրջակա միջավայրի նախարարության 1016 «Շրջակա միջավայրի վրա ազդեցության գնահատում և մոնիթորինգ» ծրագրի 11003 «Արարատյան դաշտի ապօրինի շահագործվող, ինքնաշատրվանող և բացասական մակարդակով հորերի լուծարում և կոնսերվացում» միջոցառմանը ուղղել 68 928,0 հազ. դրամ՝ համապատասխան փոփոխություններ ու լրացումներ կատարելով ՀՀ 2023 թվականի պետական բյուջեի և Կառավարության 2022 թվականի դեկտեմբերի 29-ի N2111-Ն որոշման համապատասխան հավելվածների ցուցանիշներում:
	Հատկացվելիք գումարի շրջանակներում նախատեսվում է իրականացնել 15 խորքային հորի կոնսերվացման և 14 խորքային հորի լուծարման աշխատանքներ։ 
Պայմանագրով աշխատանքների կատարման դիմաց վճարումները նախատեսվում է իրականացնել ըստ փաստացի կատարված ծավալներին համապաատասխան։

3․Նախագծի մշակման գործընթացում ներգրավված ինստիտուտները և անձինք
Նախագիծը մշակվել է շրջակա միջավայրի նախարարության կողմից։

4․Ակնկալվող արդյունքը
Արարատյան դաշտի խորքային հորերի լուծարման և կոնսերվացման արդյունքում նախատեսվում է խնայել շուրջ 235.0 լ/վրկ. ջրաքանակ։

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Սույն որոշման ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացված նախագիծը բխում է Կառավարության 2021-2026թթ. ծրագրի 4.10 բաժնի՝ 

